
အသက် 6 လမှ 5 နှစ်အရွယ်ကလေးများအတွက် Moderna COVID-19 ကာကွယ်ဆေး- မိဘများနှင့် အုပ်ထိန်းသူများအတွက် အကြောင်းခြင်းရာများ 
[bookmark: _Hlk78396849]နောက်ဆုံးအကြိမ် တည်းဖြတ်- 2022 ခုနှစ် သြဂုတ်လ 22 ရက်
ကာကွယ်ဆေး အကြောင်း
Spikevax (အသက် 6 လမှ 5 နှစ်အထိ) (Moderna) COVID-19 ကာကွယ်ဆေးသည် ကလေးများအား COVID-19 ကြောင့် အပြင်းအထန် နာမကျန်းဖြစ်ခြင်းကို ဟန့်တားပေးနိုင်သည်။ ကလေးများသည် ကာကွယ်ဆေး 2 ကြိမ်ကို 8 ပတ်ခြား၍ ထိုးသင့်သည်။ အသက် 6 လမှ 5 နှစ်အရွယ် ကလေးများအတွက် ကာကွယ်ဆေးတွင် 6 နှစ်နှင့်အထက်အရွယ်ကလေးများအား ထိုးပေးသည့် ဆေးပမာဏ၏ ထက်ဝက်ဖြစ်သည်။
Moderna COVID-19 ကာကွယ်ဆေးတွင် ဗိုင်းရပ်စ် ပိုးအရှင် မပါရှိပါ၊ COVID-19 ရောဂါ မဖြစ်စေနိုင်ပါ။ ၎င်းတွင် စပိုက်ပရိုတင်းဟုခေါ်သော SARS-CoV-2 ဗိုင်းရပ်စ်ပိုး၏ အရေးကြီးသောအစိတ်အပိုင်းတစ်ခုအတွက် ဗီဇကုဒ် ပါဝင်သည်။ ကာကွယ်ဆေးထိုးပြီးနောက် သင့် ကလေး၏ ခန္ဓာကိုယ်သည် စပိုက်ပရိုတင်း ပုံတူများကို ထုတ်လုပ်ပေးသည်။ သင့်ကလေး၏ ကိုယ်ခံအား စနစ်သည် ၎င်းကို သိကျွမ်းရန် လေ့လာယူပြီး COVID-19 ရောဂါဖြစ်စေသည့် SARS-CoV-2 ဗိုင်းရပ်စ်ပိုးကို တွန်းလှန်တိုက်ဖျက်သည်။ ခန္ဓာကိုယ်သည် ဗီဇကုဒ်ကို အလျင်အမြန် ပြိုကွဲအောင်လုပ်သည်။
ကာကွယ်ဆေးထိုးခြင်းမှာ ဆန္ဒသဘောအလျောက်ဖြစ်ပြီး အခမဲ့ဖြစ်သည်။ သင့်တွင်ရှိသော စိုးရိမ်မှုများ သို့မဟုတ် မေးခွန်းများကို သင့်ကလေး ကာကွယ်ဆေး မထိုးမီ သင့် ကာကွယ်ဆေးထိုးဌာန သို့မဟုတ် သင့် ဆရာဝန်နှင့် သင် ဆွေးနွေးနိုင်သည်။
ကာကွယ်ဆေး၏ အကျိုးကျေးဇူးများ
COVID-19 ရောဂါရသည့် ကလေး အများစုတွင် အပျော့စား နာမကျန်းမှုရှိသော်လည်း အချို့ကလေးများတွင် အလွန် နာမကျန်းဖြစ်လာနိုင်သည်။ ရှုပ်ထွေးသည့် ကျန်းမာရေး အခြေအနေများ၊ ရောဂါမျိုးစုံ၊ အလွန်အမင်း ကိုယ်ခံအား နိမ့်ချခံရမှုရှိသည့် ကလေးများ၊ နှင့် သိသိသာသာ သို့မဟုတ် ရှုပ်ထွေးသည့် ကျန်းမာရေး ပြဿနာများရှိသည့် မသန်စွမ်းသူများတွင် ၎င်းတို့ COVID-19 ရောဂါရလျှင် အလွန်အမင်း နာမကျန်းဖြစ်လာမည့် အန္တရာယ် ပိုမိုမြင့်မားသည် သို့မဟုတ် ဆေးရုံတင်ကုသရန် လိုအပ်မည့် အန္တရာယ် ပိုမိုမြင့်မားသည်။
Moderna COVID-19 ကာကွယ်ဆေးသည် Omicron ဗီဇမျိုးကွဲ SARS-CoV-2 ဖြင့် ကူးစက်မှုကိုတွန်းလှန်ရန် ကာကွယ်မှု အချို့လုပ်ပေးသည်ဟု ဆေးဘက်ဆိုင်ရာ အစမ်း စမ်းသပ်မှုက ဆိုပါသည်။ ကာကွယ်ဆေး ထိုးထားသည့် စမ်းသပ်မှုရှိ ကလေးများသည် ကာကွယ်ဆေးထိုးမထားသည့် ကလေးများနှင့်စာလျှင် COVID-19 ရောဂါ ရနိုင်ခြေ 35% မှ 52% အထိ ပိုနည်းပါးပါသည်။
COVID-19 ဖြစ်ခြင်းမှ ကာကွယ်မှုမှာ ပထမအကြိမ် ကာကွယ်ဆေးထိုးပြီး 2 ပတ်မှ 3 ပတ်ခန့်တွင် စတင်ပါသည်။ ကာကွယ်ဆေး တစ်ကြိမ်ထိုးခြင်းသည် ကာကွယ်မှုအချို့ ရသော်လည်း အချိန်တိုကာလ အတွက်သာ ကြာရှည်ခံနိုင်သည်။ ကာကွယ်ဆေး 2 ကြိမ်သည် ကာကွယ်မှုကို တိုးမြှင့်ပေးပါမည်။
သင့်ကလေးသည် ကာကွယ်ဆေးထိုးပြီးနောက်ပိုင်း COVID-19 ကြောင့် နာမကျန်း ဖြစ်နိုင်သေးသည်။ သို့သော်လည်း ကာကွယ်ဆေးထိုးထားသည့်သူများမှာ COVID-19 ကြောင့် အပြင်းအထန် နာမကျန်းဖြစ်လာရန် သို့မဟုတ် ဆေးရုံတက်ကုသရန် ဖြစ်နိုင်ခြေ အလွန်နည်းပါးကြောင်း အထောက်အထားရှိပါသည်။ 
ကာကွယ်ဆေး၏ ဘေးကင်းမှု 
[bookmark: _Hlk113182009]Moderna COVID-19 ကာကွယ်ဆေး၏ ဘေးကင်းမှုကို အသက် 6 လမှ 5 နှစ်အရွယ် ကလေး အယောက် 5,500 ကျော်ကို ဆေးဘက် အစမ်း စမ်းသပ်မှုများတွင် စစ်ဆေးခဲ့ပြီးဖြစ်ပါသည်။ ကာကွယ်ဆေးသည် အသက် 6 လမှ 5 နှစ်အရွယ် ကလေးများတွင် ဘေးကင်းသည်ဟု အစမ်း စမ်းသပ်မှုက ဆိုပါသည်။ ဘေးထွက်ဆိုးကျိုး အများစုမှာ အပျော့စားမှ အတော်အသင့်ဖြစ်ကြသည်။ 

အဖျားတက်ခြင်းမှာ ဤအုပ်စုတွင် ပိုမိုကြီးသည့် ကလေးများနှင့် အရွယ်ရောက်သူများထက် ပိုအဖြစ်များသည်။ အသက် 6 လမှ 5 နှစ်အထိအရွယ် ကလေး 4 ယောက်လျှင် တစ်ယောက်တွင် Moderna ကာကွယ်ဆေး ထိုးပြီးနောက် အဖျားတက်သည်ဟု သတင်းပို့ထားသည်။ ကလေးများ၌ဖြစ်သည့် အဖျားတက်ခြင်း အများစုမှာ ကာကွယ်ဆေးထိုးပြီး 2 ရက်အတွင်းဖြစ်ပွားကြပြီး တစ်ရက်သာ ကြာပါသည်။ 
အဖျားတက်ခြင်းမှလွဲ၍ ကာကွယ်ဆေးထိုးပြီးနောက် ပထမ တစ်ရက်မှ 2 ရက်အတွင်း ဖြစ်ပွားသည့် ဘေးထွက်ဆိုးကျိုးများမှာ Moderna COVID-19 ကာကွယ်ဆေးထိုးကြသည့် ပိုကြီးသောကလေးများ၊ ဆယ်ကျော်သက်ရွယ်များနှင့် ငယ်ရွယ်သော အရွယ်ရောက်သူများထက်စာလျှင် အသက် 6 လမှ 5 နှစ်အရွယ်တို့တွင် အနည်းငယ် အဖြစ်နည်းသည်။ အသက် 2 နှစ်မှ 5 နှစ်အရွယ် ကလေးများ၌ အဖြစ်အများဆုံး ဘေးထွက်ဆိုးကျိုးမှာ ဆေးထိုးအပ်ထိုးသွင်းနေရာ၌ နာကျင်မှုဖြစ်သည် (ကလေး 77% မှ 84% အထိတွင် ဖြစ်ကြသည်)။ အသက် 6 လမှ 23 လအရွယ် မွေးကင်းစနှင့် လေးဖက်တွားသွားအရွယ်များ၌ အဖြစ်အများဆုံး ဘေးထွက်ဆိုးကျိုးမှာ ကတိကအောက် ဂနာမငြိမ်ဖြစ်ခြင်း နှင့်/သို့မဟုတ် ငိုယိုခြင်းဖြစ်သည် (မွေးကင်းစနှင့် လေးဖက်တွားသွားအရွယ် 82% တွင် ဖြစ်ပွားကြသည်)။
အကယ်၍ သင့်ကလေးသည် ကာကွယ်ဆေးထိုးပြီးနောက် သက်သောင့်သက်သာ မဖြစ်မှုတစ်ခုခု သို့မဟုတ် အဖျားတက်ခြင်း တစ်ခုခု ဖြစ်လျှင် ပါရာစီတာမော သို့မဟုတ် အိုင်ဗျူပရိုဖင် ကဲ့သို့ အလွတ်ဝယ်ယူရနိုင်သော ဆေးများကို တိုက်နိုင်ပါသည်။ ကလေးများသည် COVID-19 ကာကွယ်ဆေးထိုးပြီးနောက်ဖြစ်သည့် ဤကဲ့သို့သော အပျော့စား ဘေးထွက်ဆိုးကျိုးများအတွက် ဆရာဝန်နှင့်တွေ့ရန် သာမန်အားဖြင့် မလိုအပ်ပါ။ 
Moderna အပါအဝင် အချို့ COVID-19 ကာကွယ်ဆေးများတွင် အလွန် ရှားရှားပါးပါး နှလုံးရောင်မည့် အန္တရာယ် (နှလုံးကြွက်သားရောင်ခြင်း သို့မဟုတ် နှလုံးအပြင်ပိုင်း အမြှေးပါးရောင်ခြင်း) ရှိပါသည်။ ဤအခြေအနေများကို ဆယ်ကျော်သက်ရွယ်များနှင့် ငယ်ရွယ်သောအရွယ်ရောက်သူများတွင် အဖြစ်အများဆုံး တွေ့ရှိရပြီး အသက် 12 နှစ်အောက် ကလေးများတွင် ဖြစ်ပွားမှု ရှားပါးပါသည်။ Moderna COVID-19 ကာကွယ်ဆေးထိုးပြီးနောက် နှလုံးရောင်ခြင်း ဖြစ်ပွားမှုနှုန်းများကို စိစစ်ရန် ဆေးဖက် အစမ်း စမ်းသပ်မှုအတွက် အသက် 6 လမှ 5 နှစ်အရွယ်ကလေးများကို လုံလောက်သည့် အရေအတွက် မရရှိခဲ့ပါ။ ကာကွယ်ဆေးထိုးခြင်း၏ ကောင်းကျိုးများမှာ COVID-19 ကြောင့် အပြင်းအထန် နာမကျန်းဖြစ်လာခြင်း အန္တရာယ်များသည့် ဤအုပ်စုရှိ မွေးကင်းစများနှင့် ကလေးများအတွက် အန္တရာယ်အလားအလာထက် သာလွန်သည်ဟု ယူဆရပါသည်။ 
ကုထုံးဆိုင်ရာ ပစ္စည်းများ စီမံရေး အဖွဲ့ (Therapeutic Goods Administration (TGA)) သည် သြစတြေးလျနိုင်ငံရှိ ကာကွယ်ဆေး အားလုံးကို စိစစ်သည်။ ကာကွယ်ဆေးတစ်ခုကို အတည်ပြုပေးရန်အတွက် TGA က စိစစ်ရသည်မှာ ကာကွယ်ဆေးသည် ဘေးကင်း၊ အာနိသင် ထိရောက်ပြီး အလွန် အဆင့်မြင့်မြင့် စံနှုန်းဖြင့် ထုတ်လုပ်သည်ကို စိစစ်ရသည်။ COVID-19 ကာကွယ်ဆေးများ အတည်ပြုခြင်းအတွက် လုပ်ငန်းစဉ် အကြောင်းကို ရရှိနိုင်သော ဝက်ဘ်ဆိုက်- www.tga.gov.au။
COVID-19 ကာကွယ်ဆေးများ၏ ဘေးကင်းမှုကို COVID-19 ကာကွယ်ဆေးထိုး အစီအစဉ်မှ တစ်ဆင့် စောင့်ကြပ်ကြည့်ရှုနေခဲ့ပြီး ဆက်လက်၍ စောင့်ကြပ်ကြည့်ရှုနေပါလိမ့်မည်၊ ကလေးများအတွက် အပါအဝင်ဖြစ်သည်။
[bookmark: _Hlk78400420]ဤကာကွယ်ဆေးကို မည်သူက မထိုးသင့်သနည်း။
သင့်ကလေးသည် အကယ်၍ ၎င်းတို့တွင် အောက်ပါကိစ္စများရှိခဲ့လျှင် Moderna COVID-19 ကာကွယ်ဆေးကို မထိုးသင့်ပါ-
· anaphylaxis (ပြင်းထန်သော ဓါတ်မတည့်မှုအမျိုးအစား) - ယခင် mRNA ကာကွယ်ဆေးကြောင့်ဖြစ်သည့် ဓါတ်မတည့်မှု (၎င်းမှာ Moderna သို့မဟုတ် Pfizer COVID-19 ကာကွယ်ဆေးများဖြစ်သည်)
· ပိုလီသိုင်လင်း ဂလိုင်ကော်လ် (polyethylene glycol (PEG)) အပါအဝင် ကာကွယ်ဆေး၏ ပါဝင်ပစ္စည်းတစ်ခုခုနှင့်ထိတွေ့ပြီးနောက်ဖြစ်သည့် အနာဖိုင်လေ့စစ် (anaphylaxis)
· အခြားသော ပြင်းထန်သည့် မကောင်းသော ဖြစ်ရပ်တစ်ခုခု - ၎င်းကို အတွေ့အကြုံရင့်ကျက်သော ကာကွယ်ဆေးထိုးဌာန သို့မဟုတ် အထူးဆေးပညာရှင်က ယခင်ထိုးခဲ့သည့် Moderna COVID-19 ကာကွယ်ဆေးများကြောင့် ဖြစ်ပွားခဲ့သည်ဖြစ်ပြီး အခြား အကြောင်းရင်းတစ်ခုခုကြောင့် ဖြစ်ပွားသည်မဟုတ်ကြောင်း အတည်ပြုခဲ့သည်။
ကာကွယ်ဆေးထိုးခြင်းအတွက် ကြိုတင်ကာကွယ်ခြင်း
ရောဂါတစ်ချို့ရှိသည့် ကလေးများသည် ကာကွယ်ဆေးထိုးပြီးနောက် အပို ကြိုတင်ကာကွယ်မှုယူရန် လိုအပ်နိုင်သည်၊ ဥပမာ ကာကွယ်ဆေးထိုးပြီးနောက် စောင့်ကြပ်ကြည့်ရှုရန် မိနစ် 30 နေပေးခြင်း သို့မဟုတ် ဓါတ်မတည့်မှုပညာဆိုင်ရာ အထူးကုဆရာဝန်နှင့် ဆွေးနွေးခြင်းတို့ဖြစ်သည်။ အကယ်၍ သင့်ကလေးတွင် အောက်ပါကိစ္စများရှိခဲ့လျှင် ကာကွယ်ဆေးထိုးဌာနကို ပြောပြပါ-
· ယခင် ကာကွယ်ဆေးနှင့် ဓါတ်မတည့်မှု သို့မဟုတ် Moderna COVID-19 ကာကွယ်ဆေး၏ ပါဝင်ပစ္စည်းတစ်ခုနှင့် ဓါတ်မတည့်မှု
· အခြား ကာကွယ်ဆေးများ သို့မဟုတ် အခြား ဆေးဝါးများနှင့် အနာဖိုင်လေ့စစ်ဓါတ်မတည့်မှု။ သင့်ကလေးထိုးနေသည့် COVID-19 ကာကွယ်ဆေးတွင် ဖြစ်လေ့ရှိသည့် ပါဝင်ပစ္စည်းများ မပါရှိကြောင်း သေချာစေရန် သင့် ကာကွယ်ဆေးထိုးဌာနက စစ်ဆေးပေးနိုင်သည်
· ကုသမှုလိုအပ်သည့် အနာဖိုင်လေ့စစ် ပြန်ဖြစ်လာနိုင်သော အတည်ပြုထားသည့် သွေးဖြူဥ ပိုမို များပြားလာခြင်း (mastocytosis)။
အကယ်၍ သင့်ကလေးတွင် သွေးယိုစီးသည့် ပြဿနာ ရှိလျှင် သို့မဟုတ် သွေးကျဲစေသည့် ဆေးဝါး (anticoagulant) ကို သုံးစွဲနေလျှင် ကာကွယ်ဆေးထိုးဌာနကို ပြောပြပါ။ 
ကာကွယ်ဆေးမထိုးမီ ဆွေးနွေးရမည့် အထူး အခြေအနေများ 
နှလုံးရောဂါရှိသည့် ကလေးများ
အောက်ဖော်ပြပါ ရောဂါများ မှတ်တမ်းရှိသည့် ကလေးများသည် Moderna COVID-19 ကာကွယ်ဆေးကို ထိုးနိုင်သော်လည်း ကာကွယ်ဆေးထိုးမည့် အကောင်းဆုံး အချိန်အပိုင်းအခြားနှင့် ထပ်ဆင့် ကြိုတင်ကာကွယ်မှု တစ်ခုခုကို အကြံပြုချက်မည် ဟုတ်/မဟုတ် နှင်ပတ်သက်၍ ဆရာဝန်၊ ကာကွယ်ဆေးထိုး အထူးပညာရှင် သို့မဟုတ် နှလုံးရောဂါအထူးကုဆရာဝန်နှင့် သင် ဆွေးနွေးသင့်သည်-
· လွန်ခဲ့သည့် 3 လအတွင်း နှလုံးကြွက်သားရောင်ခြင်း သို့မဟုတ် နှလုံးအပြင်ပိုင်း အမြှေးပါးရောင်ခြင်း (Myocarditis သို့မဟုတ် pericarditis) (နှလုံးရောင်)
· လွန်ခဲ့သည့် 3 လအတွင်း ပြင်းထန်သော အဆစ်ရောင်နာ အဖျားရောဂါ
· ပြင်းထန်သည့် နှလုံးအားနည်း ရောဂါ
မွေးရာပါ နှလုံးရောဂါရှိသည့် မွေးကင်းစများနှင့် ကလေးများကို ရောဂါအများစုတွင် နောက်မကျစေဘဲ ကာကွယ်ဆေးထိုးပေးနိုင်ပါသည်။ မိဘများအနေဖြင့် အကယ်၍ ၎င်းတို့ သံသယရှိလျှင် နှလုံးအထူးကုဆရာဝန်နှင့် စိစစ်သင့်သည်။
ကိုယ်ခံအား စနစ် နိမ့်ချခံရသည့် ကလေးများ (ကိုယ်ခံအား နိမ့်ချခံရမှု)
ကိုယ်ခံအား နိမ့်ချခံရသည့်ကလေးများသည် COVID-19 ကာကွယ်ဆေးထိုးထားရန် အပြင်းအထန် တိုက်တွန်းပါသည်။ Moderna COVID-19 သည် ပိုးအရှင်ပါသော ကာကွယ်ဆေး မဟုတ်ပါ။ ကိုယ်ခံအား နိမ့်ချခံရသည့် ကလေးများအတွက် ဘေးကင်းပါသည်။
HIV ဖြင့်နေထိုင်နေရသည့်ကလေးများ အပါအဝင် ကိုယ်ခံအား နိမ့်ချခံရသည့်ကလေးများတွင် COVID-19 ရောဂါကြောင့် အလွန်အမင်း နာမကျန်းဖြစ်မည့် အန္တရာယ် ပိုမိုမြင့်မားသည်၊ သေဆုံးမည့် အန္တရာယ်လည်း ပို၍မြင့်မားသည်။ ကိုယ်ခံအား အလွန်အမင်း နိမ့်ချခံရသည့် ကလေးများသည် ကာကွယ်ဆေး 3 ကြိမ်ကို တစ်ကြိမ်နှင့် တစ်ကြိမ်အကြား 8 ပတ်ခြား၍ ထိုးသင့်ပါသည်။
ကိုယ်ခံအား နိမ့်ချခံရသည့်အချို့ကလေးများတွင် ကာကွယ်ဆေးအပေါ် တုံ့ပြန်မှု ကျဆင်းနိုင်သောကြောင့် ကာကွယ်ဆေးထိုးပြီးနောက် လူချင်းခပ်ခွာခွာနေခြင်းကဲ့သို့ အခြားသော ကြိုတင်ကာကွယ်သော အစီအမံများကို လုပ်ရန် အရေးကြီးပါသည်။ 
COVID-19 ရောဂါရှိဖူးသည့် ကလေးများ
အကယ်၍ သင့်ကလေးတွင် ယခင်က COVID-19 ရောဂါရှိခဲ့လျှင် သင့် ဆရာဝန် သို့မဟုတ် ကာကွယ်ဆေးထိုးဌာနကို ပြောပြပါ။ COVID-19 ကာကွယ်ဆေးထိုးခြင်းကို COVID-19 ရောဂါရှိခဲ့ဗူးသည့် အန္တရာယ်များသော မွေးကင်းစများနှင့် ကလေးများအား ထိုးရန်အလေးအနက် အကြံပြုပါသည်။ သင့်ကလေး COVID-19 ကာကွယ်ဆေး အကြိမ်ကို မထိုးမီ ကူးစက်ခံရပြီးနောက် သင် 3 လ စောင့်ဆိုင်းသင့်သည်။ သင့်ကလေးသည် ကူးစက်ခံရပြီးနောက် အနည်းဆုံး 3 လ နောက်ထပ် ကူးစက်ခံရခြင်းမှ ကာကွယ်မှု ရနိုင်ဖွယ်ရှိသည်။ သို့သော်လည်း ကာကွယ်မှုမှာ အချိန်ကြာလာသည့်အလျှောက် လျှော့ကျလာမည်ဖြစ်ပြီး ကာကွယ်ဆေးထိုးခြင်းမှာ ကာကွယ်မှုကို ထိန်းထားရန်အတွက် အရေးကြီးပါသည်။
အခြား ကာကွယ်ဆေး လတ်တလော ထိုးထားသည့် ကလေးများ
Moderna ကာကွယ်ဆေးကို အခြား ကာကွယ်ဆေးများမှ 7 ရက်မှ 14 ရက်အထိ ခြားထားရန် ရည်ညွှန်ပါသည်။ 
အကယ်၍ သင့်ကလေးသည် ကာကွယ်ဆေး နောက်တစ်မျိုးကို လွန်ခဲ့သော 14 ရက်အတွင်းက ထိုးခဲ့လျှင် သင့် ကာကွယ်ဆေးထိုး ဌာနကို ပြောပြပါ။ 
ကာကွယ်ဆေးထိုးပြီးနောက် မျှော်လင့်ရမည့်အရာ
မည်သည့်ကာကွယ်ဆေးမဆို ကဲ့သို့ပင်၊ သင့်ကလေးသည် COVID-19 ကာကွယ်ဆေးထိုးပြီးနောက် ဘေးထွက်ဆိုးကျိုးအချို့ကို ခံစားရနိုင်သည်။ 
ဖြစ်လေ့ရှိသော ဘေးထွက်ဆိုးကျိုးများ (ကလေး 5 ယောက်လျှင် 1 ယောက်တွင် ဖြစ်လေ့ရှိသည်) Moderna COVID-19 ကာကွယ်ဆေး ထိုးပြီးနောက် ကလေးများတွင် ဖြစ်သည်မှာ-
အသက် 3 နှစ်မှ 5 နှစ်အရွယ် ငယ်ရွယ်သော ကလေးများတွင်-
· အပ်ထိုးသွင်းရာနေရာ၌ နာကျင်ခြင်း
· ပင်ပန်းခြင်း သို့မဟုတ် မောပန်းခြင်း
· ခေါင်းကိုက်ခြင်း
· ကြွက်သားနာခြင်း
· အဖျားတက်ခြင်း
အသက် 6 လမှ 3 နှစ်အောက်အရွယ် မွေးကင်းစများနှင့် အလွန် ငယ်ရွယ်သော ကလေးများတွင်-
· ကသိကအောက် ဂဏာမငြိမ်ဖြစ်ခြင်း နှင့်/သို့မဟုတ် ငိုယိုခြင်း
· အပ်ထိုးသွင်းရာနေရာ၌ နာကျင်ခြင်း
· ငိုက်မြည်းခြင်း
· ခံတွင်းပျက်ခြင်း
· အဖျားတက်ခြင်း
ကလေး အယောက် 100 လျှင် တစ်ယောက်တွင် အကျိတ်များ ရောင်ခြင်း သို့မဟုတ် အထိမခံနိုင်ခြင်း ကြုံတွေ့နိုင်သည်၊ အထူးသဖြင့် ချိုင်းနှင့် ပေါင်ခြံတွင်ဖြစ်သည်။
ဤဘေးထွက်ဆိုးကျိုးများမှာ သာမန်အားဖြင့် အပျော့စားမှ အတော်အသင့်ဖြစ်ကြပြီး တစ်ရက် သို့မဟုတ် 2 ရက်အတွင်း ပျောက်ကွယ်သွားပါသည်။
အကယ်၍ သင့်ကလေးသည် ကာကွယ်ဆေးထိုးပြီးနောက် အပ်ထိုးရာနေရာ၌ နာကျင်ခြင်း၊ အဖျားတက်ခြင်း၊ ခေါင်းကိုက်ခြင်း သို့မဟုတ် ကိုယ်ခန္ဓာကိုက်ခဲခြင်း ခံစားရပါက ၎င်းတို့ ပါရာစီတာမောလ် သို့မဟုတ် အိုင်ဗျူပရိုဖင်ကို သောက်နိုင်သည်။ ၎င်းဆေးများသည် ဤလက္ခဏာအချို့ကို သက်သာစေပါသည်။ ကာကွယ်ဆေးမထိုးမီ ပါရာစီတာမောလ် သို့မဟုတ် အိုင်ဗျူပရိုဖင်ကို သောက်ရန် မလိုပါ။ အပ်ထိုးသွင်းရာနေရာ၌ ရောင်နေလျှင် ရေခဲအုံပေးနိုင်သည်။
သတင်းပို့ထားသည့် အခြား အသက်အရွယ် အုပ်စုတွင် အလွန်ရှားပါးသော ဘေးထွက်ဆိုးကျိုးများ Moderna COVID-19 ကာကွယ်ဆေး ထိုးပြီးနောက် ဖြစ်သည်တို့မှာ-
· ပြင်းထန်သည့် ဓါတ်မတည့်မှု (အနာဖိုင်လေ့စစ်)
· နှလုံးရောင်ခြင်း (နှလုံးကြွက်သားရောင်ခြင်း)
· နှလုံးအပေါ်ယံကြွက်သားအမျှင်ရောင်ခြင်း
ကာကွယ်ဆေးထိုးပြီးနောက် သင့်ကလေး၌ အောက်ပါကိစ္စများဖြစ်လျှင် ဆေးကုသသင့်သည်-
· ပြင်းထန်သည့် ဓါတ်မတည့်မှု လက္ခဏာများ၊ ဥပမာ- အသက်ရှူခက်ခဲခြင်း၊ ချွဲသံမြည်ခြင်း၊ သို့မဟုတ် သတိရှိနေသည့်အဆင့် လျှော့ကျခြင်း
· အသက်ရှူကျပ်ခြင်း သို့မဟုတ် ရင်ဘတ်အောင့်ခြင်း
· လက္ခဏအသစ် သို့မဟုတ် မျှော်လင့်မထားသည့် လက္ခဏာများ၊ သို့မဟုတ် သင် ဖြစ်လာနိုင်သည့် ဘေးထွက်ဆိုးကျိုးအကြောင်း စိုးရိမ်နေလျှင်
· ရက်အနည်းငယ်ကြာပြီးသည့်တိုင် ပျောက်မသွားသေးသည့် ခေါင်းကိုက်ခြင်း၊ ကိုယ်ပူအဖျားတက်ခြင်း သို့မဟုတ် ချမ်းဖျားခြင်းကဲ့သို့ မျှော်လင့်ရသော ကာကွယ်ဆေး၏ ဘေးထွက်ဆိုးကျိုးများ။ 
အရေးပေါ်မဟုတ်သည့် လက္ခဏာများအတွက် သင်၏ ပုံမှန် ဆရာဝန်ကိုပြသနိုင်သည် (ဥပမာ သင့်အထွေထွေရောဂါကု ဆရာဝန်)။
ကာကွယ်ဆေးထိုးထားသူများသည် COVID-19 ရောဂါရနိုင်သေးသည်။ သင့်တွင် မည်သည့် ရောဂါလက္ခဏာမျှ မရှိသည့်တိုင် သို့မဟုတ် လက္ခဏာအပျော့စားသာ ရှိသည့်တိုင် အခြားသူများအား ရောဂါဖြန့်ပေးနိုင်သေးသည်။ ၎င်းတို့ကြောင့် ကာကွယ်ဆေးထိုးပြီးနောက် အောက်ပါ အခြားသော ကြိုတင်ကာကွယ်ရေး အစီအမံများကို ဆက်လက်လုပ်ရန် အရေးကြီးပါသည်-
· လူချင်းခပ်ခွာခွာနေခြင်း
· လက်ဆေးကြောခြင်း
· နှာခေါင်းစည်း တပ်ခြင်း (အသက်အရွယ်အရ)
· သင့် ပြည်နယ်/အုပ်ချုပ်ခံနယ်မြေ သတ်မှတ်ချက်အရ COVID-19 ပိုးစစ်ဆေးခြင်းနှင့် သီးခြားခွဲနေခြင်း/အထီးတည်းနေခြင်း။
အကယ်၍ သင့်ကလေး ကာကွယ်ဆေးထိုးထားလျှင် သင့် ဒေသခံ ကျန်းမာရေးအာဏာပိုင်၏ ပိုးစစ်ဆေးရန် သတ်မှတ်ချက်နှင့်ကိုက်ညီသည့် ရောဂါလက္ခဏာများ ၎င်းတို့တွင် ရှိပါက ၎င်းတို့ COVID-19 ပိုးစစ်ဆေးသင့်သေးသည်။
ကာကွယ်ဆေး ဘေးကင်းလုံခြုံရေးကို စောင့်ကြပ်ကြည့်ရှုခြင်းနှင့် ဘေးထွက်ဆိုးကျိုးများကို သတင်းပို့ခြင်း
သင့်ကလေး ကာကွယ်ဆေး တစ်ကြိမ်စီထိုးပြီးတိုင်း ၎င်းအပတ်အတွင်းမှာပင် ၎င်းတို့မည်သို့ခံစားနေရကြောင်း စမ်းစစ်ရန် သင့်အား ဖုန်းအမှာစာ သို့မဟုတ် အီးမေးလ်ဖြင့် ဆက်သွယ်နိုင်သည်။ ဤသို့ပြုလုပ်ခြင်းမှာ 
COVID-19 ကာကွယ်ဆေး၏ ဘေးကင်းရေးကို ဆက်လက် စောင့်ကြပ်ကြည့်ရှုခြင်းတစ်စိတ်တစ်ပိုင်းဖြစ်သည်။
သင့်ကလေး ခံစားရသည့် သံသယဖြစ်သော ဘေးထွက်ဆိုးကျိုးများကို သင့် ကာကွယ်ဆေးထိုးဌာန သို့မဟုတ် အခြား ကျန်းမာရေးစောင့်ရှောက်မှု ပညာရှင်ထံ သတင်းပို့ပေးနိုင်သည်။ ယင်းနောက် ၎င်းတို့သည် သင့်ကလေးကိုယ်စား သင့် ပြည်နယ် သို့မဟုတ် အုပ်ချုပ်ခံနယ်မြေ ကျန်းမာရေး ဌာန နှင့်/သို့မဟုတ် TGA သို့ တရားဝင် သတင်းပို့ပေးပါလိမ့်မည်။
အကယ်၍ သင်ကိုယ်တိုင် ဘေးထွက်ဆိုးကျိုး တစ်ခုခုကို သတင်းပို့လိုလျှင် ကျေးဇူးပြု၍ ဝက်ဘ်ဆိုက် www.tga.gov.au/reporting-suspected-side-effects-associated-covid-19-vaccine တွင် သတင်းပို့ပါ၊ ယင်းနောက် ဝက်ဘ်ဆိုက်ရှိ လမ်းညွှန်ချက်များကို လိုက်နာပါ။
ကာကွယ်ဆေးထိုးပြီးနောက် COVID-19 ပိုးစစ်ဆေးခြင်း
COVID-19 ကာကွယ်ဆေးထိုးခြင်းကြောင့်ဖြစ်သည့် ဘေးထွက်ဆိုးကျိုးအချို့မှာ COVID-19 ရောဂါ လက္ခဏာများ (ဥပမာ အဖျားတက်ခြင်း) နှင့် ဆင်တူနိုင်သည်။ သို့သော်လည်း Moderna COVID-19 ကာကွယ်ဆေးတွင် ဗိုင်းရပ်စ်ပိုးအရှင် မပါဝင်ပါ၊COVID-19 ရောဂါ မဖြစ်ပွားစေပါ။ 
သင့်ကလေးအနေဖြင့် အောက်ပါကိစ္စများဖြစ်ပါက COVID-19 ပိုးစစ်ဆေးခြင်း သို့မဟုတ် သီးခြားခွဲနေခြင်း လုပ်ရန် မလိုအပ်နိုင်ပါ-
· ကာကွယ်ဆေးထိုးပြီးနောက် ပထမ 2 ရက်အတွင်း အဖျားတက်ခြင်း၊ ခေါင်းကိုက်ခြင်း သို့မဟုတ် မောပန်းခြင်း ကဲ့သို့ အထွေထွေ ရောဂါလက္ခဏာများ ဖြစ်ပေါ်လာလျှင် ၎င်းအပြင်
· (နှာရည်ယိုခြင်း၊ ချောင်းဆိုးခြင်း၊ လည်ချောင်းနာခြင်း၊ အနံ့ ခံမရခြင်း သို့မဟုတ် အရသာခံမရခြင်းကဲ့သို့) အသက်ရှူလမ်းကြောင်းဆိုင်ရာ လက္ခဏာတစ်ခုခု ၎င်းတို့တွင် မရှိကြောင်း သေချာလျှင်။
လတ်တလောအဖြစ်ဆုံး သတင်းအချက်အလက်ကို သင်၏ ပြည်နယ် သို့မဟုတ် အုပ်ချုပ်ခံနယ်မြေရှိ လက်ရှိ လမ်းညွှန်ချက်များကို စိစစ်ပါ။ ဤအကြံပြုချက်မှာ အကယ်၍ သင့်ဒေသခံနယ်မြေတွင် COVID-19 ရောဂါ ပြန့်ပွားသည့်ကိစ္စ၌ ပြောင်းလဲကောင်း ပြောင်းလဲနိုင်သည်။ သင့်ကလေးသည် အကယ်၍ ၎င်းတို့ COVID-19 ဓါတ်ခွဲအတည်ပြုလူနာနှင့် အနီးကပ်ထိတွေ့သူဖြစ်သည်ကဲ့သို့သော အခြား သတ်မှတ်ချက်များနှင့် ကိုက်ညီနေလျှင် COVID-19 ပိုးစစ်ဆေးရန် လိုအပ်နိုင်သည်။ အကယ်၍ သံသယဖြစ်လျှင် ဆေးစစ်ဆေးပါ။
သင့် နောက်တစ်ကြိမ်ရက်ချိန်းကို သတိရပါ။
သင့်ကလေးသည် အခြေခံ ကာကွယ်ဆေးအဖြစ် Moderna COVID-19 ကာကွယ်ဆေး 2 ကြိမ်ကို 8 ပတ် ခြား၍ထိုးရန် အရေးကြီးပါသည်။ ကိုယ်ခံအား အလွန်အမင်း နိမ့်ချခံရသည့် ကလေးများသည် Moderna COVID-19 ကာကွယ်ဆေး 3 ကြိမ်ကို 8 ပတ်စီ ခြား၍ ထိုးသင့်သည်။ 
အချို့အခြေအနေများတွင် ခြားထားရမည့်ကာလကို အနည်းဆုံး 4 ပတ်အထိ လျှော့ချပေးနိုင်သည်။ ကာကွယ်ဆေးထိုးဌာနသည် အကယ်၍ သင့်ကလေး၏ ဒုတိယအကြိမ်ထိုးဆေးကို စောစီးစွာ ထိုးပေးသင့်သည် ဟုတ်/မဟုတ် ပြောပါလိမ့်မည်။
ဒုတိယအကြိမ် ထိုးဆေးကို COVID-19 ကိုတွန်းလှန်ရန် ကာကွယ်မှုအတွက် လိုအပ်သည်။ အထူးအခြေအနေများ မရှိလျှင် ဒုတိယအကြိမ်ထိုးဆေးကို ပထမအကြိမ်ထိုးပြီး 8 ပတ်အကြာ (ပို၍စောသည့် ကြားကာလအစား) တွင် ထိုးရန် ပိုမိုကောင်းမွန်ပါသည် အဘယ်ကြောင့်ဆိုသော် ပိုမိုကောင်းမွန်သော ကိုယ်ခံအား တုံ့ပြန်မှုကို ပိုမိုကြာသော ကြားကာလဖြစ်ပြီးနောက် ပိုမိုရနိုင်ခြေရှိသည်။
သင့် သတင်းအချက်အလက်များကို အသုံးပြုပုံနှင့် မှတ်တမ်းတင်ပုံ
သင့်ကလေး၏ ကိုယ်ရေးအသေးစိတ်အချက်များကို မည်သို့ ကောက်ယူစုဆောင်းပုံ၊ သိမ်းဆည်းပုံနှင့် အသုံးပြုပုံ အကြောင်းအချက်အလက်အတွက် ဝက်ဘ်ဆိုက် www.health.gov.au/using-our-websites/privacy/privacy-notice-for-covid-19-vaccinations တွင်ကြည့်ပါ။
ဥပဒေအရ သင့်ကလေးအား ကာကွယ်ဆေးထိုးပေးသူသည် အဆိုပါအချက်အလက်ကို သြစတြေးလျ ကာကွယ်ဆေးထိုး မှတ်ပုံတင်တွင် မှတ်တမ်းတင်ရမည်။ သင့်အနေဖြင့် သင့်ကလေး၏ ကာကွယ်ဆေးထိုး မှတ်တမ်းကို အောက်ပါတို့မှတစ်ဆင့် အွန်လိုင်းဖြင့် ကြည့်ရှုနိုင်သည်-
· Medicare စာရင်း
· MyGov စာရင်း
· My Health Record စာရင်း (ဤစာရင်းကို သင် Medicare နံပါတ်ဖြင့် သို့မဟုတ် လူပုဂ္ဂိုလ် ကျန်းမာရေးစောင့်ရှောက်မှု နံပါတ်ဖြင့် မှတ်ပုံတင်နိုင်သည်)။

နောက်ထပ် အချက်အလက်များ 
COVID-19 အား တွန်းလှန်ရန် ကာကွယ်ဆေး သင့်ကလေးအား ထိုးပေးခြင်းနှင့်ပတ်သက်သည့် ပိုမိုအသေးစိတ် ကျကျ အချက်အလက်များကို သင် သိလိုလျှင် အောက်ပါ ဝက်ဘ်ဆိုက်များတွင် အသုံးဝင်သည့် အချက်အလက် အချို့ ရှိပါသည်-

၎င်းမှာ မှန်ပါသလား။ COVID-19 ကာကွယ်ဆေးနှင့်ပတ်သက်သည့် အကြောင်းခြင်းရာအမှန်- www.health.gov.au/initiatives-and-programs/covid-19-vaccines/is-it-true 

ကလေးများတွင် COVID-19 ရောဂါနှင့် COVID-19 ကာကွယ်ဆေးထိုးခြင်းအကြောင်း မကြာခဏ မေးလေ့ရှိသော မေးခွန်းများ- www.ncirs.org.au/covid-19/covid-19-and-children-frequently-asked-questions

ကလေးများတွင် COVID-19 ကာကွယ်ဆေးထိုးခြင်းနှင့်ပတ်သက်သည့် သတင်းအချက်အလက်များ- https://mvec.mcri.edu.au/references/covid-19-vaccination-in-children/ 

ကလေးများနှင့် ဆယ်ကျော်သက်ရွယ်များ (CDC) အတွက် COVID-19 ကာကွယ်ဆေးများ- www.cdc.gov/coronavirus/2019-ncov/vaccines/recommendations/children-teens.html 

Moderna COVID-19 ကာကွယ်ဆေးထိုးခြင်း-အသက် 6 လမှ 5 နှစ်အရွယ် ကလေးများ
ဤပုံစံကို မဖြည့်မီ Spikevax (Moderna) COVID-19 ကာကွယ်ဆေးနှင့်ပတ်သက်သည့် အထက်ပါ အချက်အလက်များကို ဖတ်ရှုပါ။
နောက်ဆုံးအကြိမ် တည်းဖြတ်- 2022 ခုနှစ် သြဂုတ်လ 22 ရက်
	သဘောတူညီချက် စစ်ဆေးစာရင်း
	ဟုတ်ပါသည်
	မဟုတ်ပါ

	1. သင့်ကလေးသည် လတ်တလော၌ ချောင်းဆိုးခြင်း၊ လည်ချောင်းနာခြင်း သို့မဟုတ် အဖျားတက်ခြင်းဖြင့် နေထိုင်မကောင်းဖြစ်ခဲ့သလား သို့မဟုတ် တစ်နည်းနည်း နေထိုင်မကောင်းဖြစ်ခဲ့သလား။
	|_|
	|_|

	2. သင့်ကလေးတွင် ယခင်က COVID-19 ရောဂါဖြစ်ခဲ့သလား။
	|_|
	|_|

	3. သင့်ကလေး ယခင်က COVID-19 ကာကွယ်ဆေးထိုးခဲ့သလား။
	|_|
	|_|

	4. ကာကွယ်ဆေး သို့မဟုတ် ဆေးဝါးနှင့် ပြင်းထန်သော ဓါတ်မတည့်မှု သင့်ကလေးတွင် ဖြစ်ခဲ့သလား။
	|_|
	|_|

	5. သင့်ကလေးတွင် ချိနဲ့နေသော ကိုယ်ခံအား စနစ် (ကိုယ်ခံအား နိမ့်ချခံရခြင်း) သို့မဟုတ် ကိုယ်ခံအား မူမမှန်ရောဂါတစ်ခုခု ရှိသလား။
	|_|
	|_|

	6. သင့်ကလေးတွင် သွေးယိုစီး မူမမှန်ရောဂါ သို့မဟုတ် အခြား သွေးမူမမှန်ရောဂါ ရှိသလား သို့မဟုတ် သွေးကျဲဆေးတစ်ခုခု သောက်နေသလား။
	|_|
	|_|

	7. သင့်ကလေးတွင် နှလုံးနှင့်ပတ်သက်သည့် ပြဿနာတစ်ခုခု ရှိခဲ့ဖူးပါသလား။ 
	|_|
	|_|

	8. သင်သည် ဤကလေးကိုယ်စား ကာကွယ်ဆေးထိုးရန်အတွက် ခွင့်ပြုချက်ပေးရန် အခွင့်အာဏာရှိသည့် မိဘ/အုပ်ထိန်းသူ/ဆုံးဖြတ်နိုင်သူ ဖြစ်ပါသလား။
	|_|
	|_|


သင် မေးခွန်း 1 မှ 7 အထိအနက် တစ်ခုခုကို ဟုတ်ပါသည် ဟုဖြေခဲ့လျှင် သင့်ကလေးသည် Moderna COVID‑19 ကာကွယ်ဆေးကို ထိုးနိုင်ပါသေးသည်။ သို့သော်လည်း ကာကွယ်ဆေးထိုးရန် အကောင်းဆုံး အချိန်နှင့် ထပ်ဆင့်အပို ကြိုတင်ကာကွယ်မှုတစ်ခုခု လိုမလို ဦးစွာဆွေးနွေးရန် သင် သင့်ကလေး၏ ဆရာဝန်၊ ကာကွယ်ဆေးထိုးဆိုင်ရာ အထူးပညာရှင် သို့မဟုတ် နှလုံးရောဂါအထူးကုဆရာဝန်ကြီးနှင့် ပြောဆိုသင့်သည်။

ကလေး၏ အချက်အလက်များ
	အမည်- 
	

	Medicare နံပါတ်-
	
	
	
	
	
	
	
	
	
	
	
	

	သက်ဆိုင်လျှင် လူပုဂ္ဂိုလ် ကျန်းမာရေး နံပါတ် (IHI)-
	

	မွေးသက္ကရာဇ်-
	

	လိပ်စာ-
	

	လိင်အမျိုးအစား-
	

	အိမ်၌ပြောဆိုသည့် ဘာသာစကား-
	

	မွေးဖွားရာနိုင်ငံ-
	


သင့်ကလေးသည် အဘိုရင်းဂျင်နယ်တိုင်းရင်းလူမျိုး နှင့်/သို့မဟုတ် တောရက်စ်ရေလက်ကြားကျွန်းသားလူမျိုး ဖြစ်ပါသလား။ 
[bookmark: Check25]|_|	အဘိုရင်းဂျင်နယ်တိုင်းရင်းလူမျိုးသာ ဖြစ်ပါသည် 
[bookmark: Check26]|_|	တောရက်စ်ရေလက်ကြားကျွန်းသားလူမျိုးသာ ဖြစ်ပါသည် 
[bookmark: Check27]|_|	အဘိုရင်းဂျင်နယ်တိုင်းရင်းလူမျိုးနှင့် တောရက်စ်ရေလက်ကြားကျွန်းသားလူမျိုး နှစ်မျိုးလုံး ဖြစ်ပါသည် 
[bookmark: Check28]|_|	မဟုတ်ပါ
|_|	မဖြေလိုပါ

မိဘ/အုပ်ထိန်းသူ အသေးစိတ်အချက်များ
	မိဘ/အုပ်ထိန်းသူ အမည်-
	

	ဖုန်းနံပါတ်-
	

	အီးမေးလ်လိပ်စာ-
	


COVID-19 ကာကွယ်ဆေးထိုးရန် သဘောတူညီချက်
ကျွန်ုပ် အတည်ပြုသည်မှာ-
[bookmark: Check29]|_|	အထက်အမည်ပါအထက်အမည်ပါ ကလေးအား Moderna COVID-19 ကာကွယ်ဆေးထိုးခြင်းနှင့်ပတ်သက်သည့် ကျွန်ုပ်အား ပေးကမ်းသော သတင်းအချက်အလက်များကို လက်ခံရရှိခဲ့ပြီး နားလည်ပါသည်။ ပတ်သက်သည့် ကျွန်ုပ်အား ပေးကမ်းသော သတင်းအချက်အလက်များကို လက်ခံရရှိခဲ့ပြီး နားလည်ပါသည်။
[bookmark: Check30]|_|	အထက်ဖော်ပြပါ မည်သည့်ရောဂါမျှ ဤကလေးနှင့် မသက်ဆိုင်ပါ သို့မဟုတ် ဤရောဂါ အခြေအနေများနှင့် အခြားသော အထူးအခြေအနေတစ်ခုခုကို ကျွန်ုပ်၏ ပုံမှန် ကျန်းမာရေးစောင့်ရှောက်ဌာန နှင့်/သို့မဟုတ် ကာကွယ်ဆေးထိုးဌာနနှင့် ဆွေးနွေးခဲ့ပြီးဖြစ်ပါသည်။
[bookmark: Check32]|_|	ကျွန်ုပ်သည် ကလေး၏ မိဘ၊ အုပ်ထိန်းသူ သို့မဟုတ် ဆုံးဖြတ်ချက်-ချမှတ်ပေးသူ ဖြစ်ပါသည်။
|_|	ဤကလေးအတွက် သဘောတူညီချက်ကိုပေးရန် ကျွန်ုပ်တွင် အခွင့်အာဏာရှိပြီး အထက်အမည်ပါ ကလေးအား Moderna COVID-19 ကာကွယ်ဆေးထိုးပေးရန် ကျွန်ုပ် သဘောတူပါသည်။
	မိဘ/အုပ်ထိန်းသူ/ဆုံးဖြတ်ချက် ချမှတ်သူ အမည်-
	

	မိဘ/အုပ်ထိန်းသူ/ဆုံးဖြတ်ချက် ချမှတ်သူ၏ လက်မှတ်-
	

	ရက်စွဲ-
	


ကာကွယ်ဆေးထိုးဌာန အသုံးပြုရန်အတွက်-
	အမည်- 
	

	Medicare နံပါတ်-
	
	
	
	
	
	
	
	
	
	
	
	



ထိုးဆေး 1-
	ကာကွယ်ဆေးထိုးသည့် ရက်စွဲ-
	

	ထိုးသည့်အချိန်-
	

	ထိုးသည့် COVID-19 ကာကွယ်ဆေး အမှတ်တံဆိပ်-
	

	ထုတ်လုပ်သည့် အသုတ် နံပါတ်-
	

	အမှတ်စဉ် နံပါတ်-
	

	ကာကွယ်ဆေး အပ်ထိုးသွင်းသည့် ခန္ဓာကိုယ်နေရာ-
	

	ကာကွယ်ဆေးထိုးဌာန အမည်-
	













ထိုးဆေး 2-
	ကာကွယ်ဆေးထိုးသည့် ရက်စွဲ-
	

	ထိုးသည့်အချိန်-
	

	ထိုးသည့် COVID-19 ကာကွယ်ဆေး အမှတ်တံဆိပ်-
	

	ထုတ်လုပ်သည့် အသုတ် နံပါတ်-
	

	အမှတ်စဉ် နံပါတ်-
	

	ကာကွယ်ဆေး အပ်ထိုးသွင်းသည့် ခန္ဓာကိုယ်နေရာ-
	

	ကာကွယ်ဆေးထိုးဌာန အမည်-
	



ထိုးဆေး 3 (လိုအပ်လျှင်)-
	ကာကွယ်ဆေးထိုး ရက်စွဲ-
	

	ထိုးပေးသည့်အချိန်-
	

	ထိုးပေးသည့် COVID-19 ကာကွယ်ဆေး အမှတ်တံဆိပ်-
	

	ထုတ်လုပ်သည့်အသုတ် အမှတ်-
	

	အမှတ်စဉ်-
	

	ကာကွယ်ဆေး အပ်ထိုးသွင်းသည့် ခန္ဓာကိုယ်နေရာ-
	

	ကာကွယ်ဆေးထိုးဌာန အမည်-
	


နောက်ဆုံး တည်းဖြတ်သည့် ရက်စွဲ- 2022 ခုနှစ် သြဂုတ်လ 22 ရက်

